Cofnodion Cyfarfod Cyngor Tref Porthmadog 

a gynhaliwyd ar Nos Fawrth, 11eg Ionawr, 2011

yn Ystafell Glaslyn, Y Ganolfan, Porthmadog

Presennol:  Cynghorwyr S. Griffiths, S. Roberts, J. Edwards,  K. Williams, G. Davies, I. Roberts,

J. Humphreys, Dr. M. Edwards, A. ab Iorwerth, G. Murray, A. Gruffydd, R. D. Prichard,  B. O. R. Jones, D. I. Jones, R. Williams

Hefyd yn Bresennol:  Mr. Phill Jones, Swyddog Gorfodaeth Gwastraff a Strydoedd Dwyfor/Meirionydd, Cyngor Gwynedd
Ymddiheuriadau:
Cynghorydd R. Elwyn Thomas
Estynnwyd croeso gan y Cadeirydd i Mr. Phill Jones, Swyddog Gorfodaeth Gwastraff a Strydoedd Dwyfor/Meirionydd, Cyngor Gwynedd, i drafod Wardeiniaid Cŵn a Biniau Baw Cŵn.
Cafwyd cyflwyniad gan Mr. P. Jones ar gefndir ei swydd ac ar sut mae ei Adran yn ymdrin â throseddwyr sef, pobl ddim yn codi baw cŵn, tipio anghyfreithlon, graffiti a phosteri anghyfreithlon.  Eglurodd eu bod yn ymwybodol o ble mae’r problemau gyda baw cŵn ym Mhorthmadog a’u bod yn canolbwyntio ar yr ardaloedd hynny.  
Codwyd nifer o bwyntiau gan gynnwys y canlynol:
1. Cwynion am brinder biniau ym Morfa Bychan a’u lleoliad; tybiwyd mai tri bin yn unig sydd yn y pentref. Mae poblogaeth y pentref yn uchel yn yr haf ac nid yw tri bin yn ddigonol. Cytunodd Mr. P. Jones i edrych i mewn i’r sefyllfa ac i gyfarfod gyda’r Cynghorydd lleol.
2. Angen lleoli’r biniau yn y blychau cywir a chyfeiriwyd at Lon Haearn Bach ble mae un bin wrth Pensyflog a’r llall yn Nhremadog.

3. Nid oes bin wedi ei leoli ar yr unig lwybr troed at Ysbyty Alltwen.  Cytunodd Mr. P. Jones y byddai’n edrych ar leoliad Ysbyty Alltwen.
4. Lon yr harbwr i gyfeiriad Borth-y-Gest – nid oes bin yno.

5. Biniau yn orlawn – cyfeiriwyd at lwybr Cob Crwn; nodwyd bod pobl yn camddefnyddio’r biniau wrth roi carton sglodion ynddynt.

6. Posteri anghyfreithlon – cyfeiriwyd at Ship & Castle.  Cynigiodd Mr. P. Jones gysylltu gyda’r perchnogion a gofyn iddynt glirio’r safle.
7. Encilfa Penamser – pobl yn gadael ysbwriel; arwydd rhybuddio wedi diflannu.  Cytunodd Mr. P. Jones i wneud ymholiadau ynglŷn â’r arwydd rhybuddio.
8. Baw cŵn ar y traethau; yr hawl gan Mr. P. Jones i roi ticed cosb yn y fan.
Diolchodd y Cadeirydd i Mr. Phill Jones.

Adroddiad y Cadeirydd

· Dymunodd Blwyddyn Newydd Dda a diolchodd am bob cefnogaeth yn ystod y flwyddyn ddiwethaf.
· Mynegwyd diolch a gwerthfawrogiad i’r nifer helaeth o weithwyr a wnaeth fynd un cam ymhellach er mwyn cyrraedd eu gwaith yn ystod cyfnod y tywydd garw. 
· Nodwyd bod Cyngerdd Lansio Cob 200 ar nos Iau, Chwefror 17eg, 2011, yn Y Ganolfan, Porthmadog.

· Tynnwyd sylw at apêl Eisteddfod yr Urdd 2011 sef, Clwb 200; os diddordeb i ymuno cysylltu gyda’r Cynghorydd A. ab Iorwerth.

COFNODION Y CYFARFOD DIWETHAF - CADARNHAU CYWIRDEB

249.
Cofnodion Cyfarfod Mis Rhagfyr
PENDERFYNWYD  derbyn y cofnodion fel y rhai cywir gyda’r cywirdeb canlynol:

Eitem 230: Cyngor Gwynedd, Pennaeth Adran Rheoleiddio : Pwyllgor Cynllunio : Ceisiadau Cynllunio newid  ‘........er hynny, ni chant siarad na phleidleisio.’  i   ‘.....er hynny, ni chant bleidleisio.’
CYNGHORWYR I DDATGAN DIDDORDEB

Ni ddatganwyd diddordeb.  

MATERION I’W DWYN GERBRON
250.
Sefyllfa Ddiweddaraf Ship & Castle – tynnwyd sylw at olwg difrifol yr adeilad a bod arwydd newydd ‘Ar Werth’ wedi ei osod ar y safle gan gwmni Cooke & Arkwright.  Awgrymwyd ysgrifennu at Gyngor Gwynedd yn gofyn iddynt gymryd camau gorfodaeth yn erbyn y perchennog fel mater o frys.
PENDERFYNWYD ysgrifennu at Mr. Aled Davies, Pennaeth Rheoleiddio, a Mr. Peter Simpson, Rheolwr Gwasanaethu Stryd Cyngor Gwynedd, yn gofyn iddynt gymryd y camau gorfodaeth fel mater o frys yn erbyn y perchennog.
251.
Cyfarfodydd Ffordd Osgoi – tynnwyd sylw at ddiffyg presenoldeb mewn cyfarfodydd yn ymwneud â’r ffordd osgoi sy’n drafodaethau pwysig i’r dref.  Tybiwyd mai mater i’r unigolyn yw mynychu’r cyfarfodydd.  Gall amgylchiadau heb eu disgwyl neu ymrwymiadau eraill ei gwneud yn amhosib i aelodau fynychu pob cyfarfod.
MATERION BRYS  I’W DWYN GERBRON Y CADEIRYDD UNAI ER GWYBODAETH NEU I’W ROI AR Y RHAGLEN AR GYFER Y CYFARFOD NESAF

· Ysbyty Alltwen – Cynghorydd Dr. J. M. Edwards
· Lifft Ysbyty Alltwen – Cynghorydd S. Griffiths
· Pwll Nofio : Ganolfan Hamdden Glaslyn – Cynghorydd A. Gruffydd
· Goleuadau Nadolig – Cynghorydd R. Williams
GOHEBIAETH

252.
Un Llais Cymru : Cyfarfod Pwyllgor Ardal Arfon/Dwyfor ar 20fed Ionawr 2011 – os diddordeb i fynychu’r cyfarfod rhoi gwybod i’r Cadeirydd. 

253.
Cyngor Gwynedd, Adran Rheoleiddio : Llwybr Rhif 6 Llyn Bach i Bont Britannia, Porthmadog – nodwyd ansicrwydd Cyngor Gwynedd o’r sefyllfa gyfreithlon yn ymwneud â gwiriad Llwybr Rhif 6.  Cynigiodd y Cynghorydd J. Humphreys e-bostio’r wybodaeth sydd ganddo ymlaen at y Clerc i’w trosglwyddo i weddill yr aelodau.
PENDERFYNWYD (i) trafod y mater ymhellach ar ôl derbyn ateb pendant gan Gyngor Gwynedd a  derbyn cynnig y Cynghorydd J. Humphreys.

254.
Cyngor Gwynedd, Adran Strategol a Gwella : Tai Fforddiadwy

PENDERFYNWYD derbyn y wybodaeth.

255.
Asiantaeth yr Amgylchedd : Y Dora, Cob Crwn, Porthmadog

PENDERFYNWYD derbyn y wybodaeth.

256.
Llywodraeth Cynulliad Cymru : Gorsaf Drenau Ffestiniog – tynnwyd sylw bod Llywodraeth y Cynulliad ddim yn ymwybodol o gynlluniau i ehangu’r orsaf.   Deallwyd bod Rheilffordd Ffestiniog wedi datgan bod pob caniatâd cynllunio mewn lle ar gyfer ehangu’r orsaf ac iddynt gysylltu gyda Llywodraeth y Cynulliad.  
Cyfeiriwyd at sefyllfa diogelwch y Groesfan ac awgrymwyd gofyn i Lywodraeth y Cynulliad a yw’n bosib ystyried gosod arwynebedd a fyddai’n ddiogel i feicwyr ar y groesfan sef, ‘Velostrail.

PENDERFYNWYD ysgrifennu at Lywodraeth y Cynulliad i holi: (a) a ydynt wedi derbyn cais cynllunio gan Reilffordd Ffestiniog i ymestyn yr orsaf?  (b) a yw’n bosib gosod arwynebedd a fyddai’n ddiogel i feicwyr ar Groesfan Pont Britannia, sef y cynnyrch ‘Velostrail’?

257.
GLIEM Cymru : Y Rhaglen Ymgynghori Ynghylch Ystadau’r Llysoedd – mynegwyd siom gyda’r penderfyniad i gau Llys Ynadon Pwllheli.
258.
Cyngor Gwynedd, Fforwm Chwarae Gogledd Orllewin Cymru :  Strategaeth Chwarae i Wynedd

PENDERFYNWYD trosglwyddo’r wybodaeth at Glwb Chwaraeon, Clwb Pêl Droed Ieuenctid Porthmadog, yr Heddlu a Chyrff Llywodraeth Ysgolion yr ardal.

259.
Gwynedd Gynaladwy : ‘Breuddwydion Bro’ – awgrymwyd datgan diddordeb gan fod dathliadau’r Cob 200 ymlaen. 
PENDERFYNWYD datgan diddordeb gan gyfeirio at ymglymiad yr ardal gyda gweithgareddau Dathlu Cob 200.
MATERION ARIANNOL

Biliau i’w Talu
Pat Williams - Cyflog mis Rhagfyr   = £351.91
) _ Cyfanswm              

Incwm a Thollau EM : Treth Incwm = £88.00
)     £439.91

Pat Williams - Stampiau =  £20.70

Pat Williams - Rhent Llinell Ffôn = £12.04

Cyngor Gwynedd – Cae Chwarae Bodawen : Gwagio bin stryd = £114.42

Cyngor Gwynedd – Cae Chwarae Bodawen : Clirio’r goelcerth  =  £352.50

Cyngor Gwynedd – Bryn Coffa : Tacluso, strimio, hel ysbwriel a chlirio dail = £80.73

Bear Print – Rhaglen Gwasanaeth Sul y Cofio = £47

260.
PENDERFYNWYD talu’r biliau uchod.

261.
Darparu Manylion Praesept 2011/12 – 

(copi o lythyr gan Wasanaethau Cyfrifeg ac Ariannol, Cyngor Gwynedd ac Amcangyfrif Gwariant 2011/2012 ynghlwm gyda Rhaglen mis Ionawr) 
Nodwyd y pwyntiau canlynol:

· Balansau yn isel 

· Goleuadau Nadolig mewn cyflwr difrifol – trafodaeth ar y gweill gyda’r Siambr Fasnach

· Tybio ni fydd £3000 yn ddigonol ar gyfer Byrddau Arddangos

· Lleihau cyfraniadau a’u cadw’n lleol

· Clustnodi £7000 ar gyfer Parc a Mannau Agored

PENDERFYNWYD codi'r Praesept 4.7% sef, o £46,391 i £48,572. .

CEISIADAU CYNLLUNIO

Ni dderbyniwyd ceisiadau cynllunio i’w hystyried.

